Nuus en gebedsversoeke voor die 2011Uitreik
**Uitstuur van groep sal op 18 September om 18h30 by NGK Drakenstein geskied.   Alle Msinga-belangstellendes, familie, gebedsondersteuners word uitgenooi.  Program-boekies sal uitgedeel word.  Bid vir Lourens Schoeman wat besig is om die program in Zulu te vertaal.  Bid dat dit goed sal gaan met die spanlede se gesinslede tuis. Bid dat die groeplede gesond sal wees en gereed om die Here se wil te gaan doen.  
**Sondagbyeenkomste:  21 Aug, 4 en 11 Sept asook 25 Sept (finale reëlings en gebed).  Bid dat die laaste voorbereidings in plek sal val.
**Vertrekdatums:  Bougroep (23 Sept) en res (28 Sept)  Bid vir die bestuurders en voertuie.  Bid vir ‘n veilige heen en terugreis. Dankie vir mense wat voertuie asook waentjies beskikbaar gestel het!  
**Oorslaap in Huis Visagie, Colesberg:  Bid vir ons nuwe kontakpersoon by die skoolkoshuis nl David van Wyk asook die bou van ‘n goeie verhouding.
**Fondse:  Finale datum  vir ‘kampgelde’ is 7 September – bid vir die woekerpogings van groeplede sodat hulle hul gelde betyds sal insamel.  Bid ook asb dat daar nog mense na vore sal kom wat die uitreik vanjaar finansieël kan ondersteun.  Bid vir die vetkoekpoging op 26 Augustus by NGK Drakenstein en dat daar baie bestellings sal inkom.  Bid vir die reëlings daarvoor.
**Vrugte en groente:  Dankie vir mense wat al aangedui het dat hulle vanjaar weer donasies sal gee.
**Bouery:  Bid vir al die reëlings, die mense wat vroeër vertrek asook dat al die werk aan die kerkie by Malongwane voltooi sal kan word in die beskikbare tyd.  Bid dat niemand seerkry nie.  Bid vir kommunikasie met ds Mnisi in Pomeroy wat ons van mate ens moet voorsien.  Bid vir die permanente geestelike werkers in Pomeroy vir entoesiasme en beskerming teen moedeloosheid.
**Geskenkies en klere:  Laaste datum is 12 September.  Bid dat ons genoeg donasies asook kleinighede soos bv waspoeier, lyf- en wasseep, kerse, mediese items bv vaseline en Zambucksalf, bruikbare handdoeke en lakens sal kry.  Bid vir gewillige harte om te antwoord op die donasie-versoeke wat uitgestuur is.
**HBC – Daar  is 7 nuwes wat mediese rugsakke moet kry.  Dankie vir borgskappe reeds ontvang vir 3 sakke.
**Jeug – Daar gaan vanjaar net 3 seuns saam.  Bid vir Danny Arendse wat die voortou sal neem by die jeug saam met die 3.  Hulle sal veral die ±60 kinders op die terrein besig hou.
**Markdag – Bid vir die gemeentemense wat vir ons gaan help.  Bid dat daar nie diefstal sal plaasvind nie.  Bid dat die fondse in belang van die Koninkryk aangewend sal word.
**Bid dat daar spaneenheid en opregte liefdesbande tussen die spanlede sal wees en dat daar by elke spanlid ‘n dienskneggestalte-gesindheid sal wees.
**Bid dat die Heilige Gees die span sal voorberei vir wat Hy deur hulle in Msinga wil doen.
